
Nd. 704. Frumvarp
til laga um fiskimatsstjóra.

(Eftir 3. umr. í Ed.).

1. gr.
Atvinnumálaráðherra skipar matsstjóra, er liafi á hendi yfirstjórn alls 

fiskimats á landinu.
Matsstjóri skal hafa fullkomna þekkingu á meðferð fiskjar, allt frá þvi

hann er veiddur og þar til hann er fullverkaður til útflutnings.
Matsstjóri skal hafa vakandi auga á öllum nýjungum á sviði fiskimatsins. 

Ber honum að ferðast árlega til aðalnevzlulandanna i þvi skyni að kynna sér 
kröfur neytenda.

Matsstjóri efnir til fundarhalda með yfirfiskimatsmönnum svo oft sem 
þurfa þykir. Skal hann skýra þeim frá nýjum kröfum neytenda og veita þeim 
leiðbeiningar um störf þeirra. Skylt er öllum fiskimatsmönnum og vfirfiski- 
matsmönnum að hlýða fyrirskipunum matsstjóra að því er starf þeirra  snertir. 
Skal matsstjóri ferðast um landið og liafa eftirlit með allri framkvæmd 
matsins.

Atvinnumálaráðherra setur reglur um fiskimat, að fengnum tillögum mats- 
stjóra og yfirfiskimatsmanna. Matsstjóri sker úr öllum ágreiningi uni fiskimat, 
en í forföllum lians yfirfiskimatsmaðurinn i Suðurlandsumdæminu.

Matsstjóri má ekki reka eða vera hluthafi í neinskonar fiskverzlun, fisk- 
verkun eða útgerð, og er að öðru leyti háður ákvæðum 6. gr. laga nr. 46 8. 
sept. 1931, um fiskimat, svo og ákvæðum 9. gr. þeirra laga.

2. gr.
Atvinnumálaráðherra setur matsstjóra erindisbréf.

3. gr.
Matsstjóri skal hafa 8000 kr. i árslaun. Launin greiðist úr ríkissjóði.
Fcrðakostnaður matsstjóra greiðist úr rikissjóði samkvæmt reikningi, er 

atvinnumálaráðherra úrskurðar, svo og skrifstofukostnaður matsstjóra, ef 
hann að dómi ráðherra  er óhjákvæmilegur.

4. gr.
Lög þessi öðlast þegar gildi.


